
ᓈᓴᐅᑎᓕᒃ 15 
 
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᒃ 

(ᐊᖏᕈᑕᐅᔪᖅ ᓅᕙᐃᕝᕙ 03, 2000) 
 

ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᐱᖁᔭᖅ 
ᐋᖅᑭᒋᐊᒃᑲᓐᓂᖅᑎᑕᐅᕗᖅ ᑖᔅᓱᒨᓇ ᐱᖁᔭᒃᑯᑦ. 
 
2. ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 18 ᐊᑐᕈᓐᓃᖅᑎᑕᐅᕗᖅ. 
 
3. ᐊᑖᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ ᐃᓚᒋᐊᕈᑕᐅᕗᖅ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
20 ᑭᖑᓂᑦᑎᐊᖓᒍᑦ: 
 
ᑎᑎᖅᑲᑦ ᓱᒃᑲᔪᒃᑰᖅᑎᑕᐅᔪᑦ 
20.1 (1) ᑕᐃᒪᐃᒃᑲᓗᐊᖅᑎᓪᓗᒋᑦ ᐊᑑᑎᒋᔭᐅᙱᓪᓗᑎᒃ ᓇᓕᐊᑐᐃᓐᓇᑦ ᐊᓯᖏᑦ 
ᐋᖅᑭᒃᓯᒪᔾᔪᑕᐅᓂᖏ ᑕᕝᕙᓂ ᐱᖁᔭᕐᒦᑦᑐᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᐊᓯᖏᓐᓂᑦ ᐱᖁᔭᕐᒦᑦᑐᑦ 
ᒪᓕᒐᕐᒦᑦᑐᓪᓘᓐᓃᑦ, ᑎᑎᕋᖅᑎ ᐊᑎᓕᐅᕆᔨ ᐱᔪᒪᒍᓂ, ᒪᓕᒍᑎᖃᕐᓗᓂ ᓇᓕᐊᑐᐃᓐᓇᕐᓂᒃ 
ᓇᓗᓇᐃᖅᑕᐅᓯᒪᔪᓂᒃ ᖃᓄᐃᓕᖓᔾᔪᑕᐅᔪᓂᒃ, ᑎᑎᕋᖅᑕᐅᑎᑦᑎᓂᐊᖅᐳᖅ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᓂᒃ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑕᐅᔪᓂᒃ ᑎᓕᐅᕈᑎᓂᒃ ᐱᔭᐅᔪᕕᓂᕐᓂᒃ 
ᓱᒃᑲᔪᒃᑰᕈᑎᒃᑯᑦ. 
 
ᐊᑐᕐᓂᖏᑦ 
 (2) ᑎᑎᖅᑲᖅ ᑎᑎᕋᖅᑕᐅᓯᒪᔪᖅ ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᖅ (1)-
ᒥᑦ ᑕᒪᐃᓐᓄᓕᒫᖅ ᐱᔾᔪᑕᐅᔪᓄᑦ ᓇᓗᓇᐃᖅᑕᐅᓯᒪᓂᐊᖅᐳᑦ ᑎᑎᖅᑲᖁᑎᓪᓚᑦᑖᖑᓂᕋᖅᑕᐅᓗᑎᒃ.  
 
ᖃᖓᒃᑯᑦ ᐱᔭᐅᓂᖏᑦ 
 (3) ᐱᔾᔪᑎᒋᓪᓗᒋᑦ ᓇᓗᓇᕈᓐᓃᖅᑎᑕᐅᓯᒪᒋᐊᖃᕐᓂᖏᓐᓄᑦ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᖅ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎ ᑎᓕᐅᕈᑎ ᓇᒃᓯᐅᔾᔭᐅᔪᕕᓃᑦ ᓱᒃᑲᔪᒃᑰᕈᑎᒃᑯᑦ 
ᐱᔭᐅᓚᐅᕐᓂᖏᓐᓂᒃ, ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᓇᓗᓇᐃᒃᑯᑕᕐᒥᒃ ᓇᓗᓇᐃᒃᑯᑎᖅᑕᐅᒃᐸᑦ 
ᒪᓕᒍᑎᒋᓗᒍ ᐊᕕᒃᓯᒪᓂᕐᒦᑦᑐᖅ 19-ᒥᑦ ᑕᐃᒫᖅᑕᐅᓯᒪᓂᐊᖅᐳᖅ. 
 
4. ᐊᕕᒃᓯᒪᔫᑉ ᐃᓚᒃᑲᓐᓂᖓᓃᑦᑐᖅ 21(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
ᐅᓪᓗᕐᒧᑦ ᐱᕙᓪᓕᐊᔾᔪᑕᐅᕙᓪᓕᐊᔪᓄᑦ ᑎᑎᕋᕐᕕᒃᓴᖅ 
 (1) ᑎᑎᕋᖅᑎ ᐊᑎᓕᐅᕆᔨ ᐸᐸᑦᑎᔨᐅᔪᓐᓇᖅᐳᖅ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 
ᖃᕆᓴᐅᔭᑎᒍᑦ ᑎᑎᕋᖅᑕᐅᓯᒪᔪᓂᒃ ᑎᑎᕋᕐᕕᒃᓴᒥᒃ ᑕᐃᔭᐅᔪᒥᒃ ᐅᓪᓗᕐᒧᑦ 
ᐱᕙᓪᓕᐊᔾᔪᑕᐅᕙᓪᓕᐊᔪᓄᑦ ᑎᑎᕋᕐᕕᒃᓴᕐᒥᒃ. 

5. ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 28 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᖅ 
ᐃᓇᖏᕈᑕᐅᓪᓗᓂ: 
 
ᐃᓐᓇᐅᓕᕐᓂᕋᖅᑕᐅᓂᖏᑦ 
28. ᑎᑎᕋᖅᑎ ᐊᑎᓕᐅᕆᔨ ᐱᔪᒪᓂᐊᖅᐳᖅ ᓇᓗᓇᐃᖅᓯᒪᔪᓂᒃ ᓇᓗᓇᐃᖅᓯᒪᓂᐊᖃᖅᑐᒃᑯᑦ 
ᑎᑎᕋᕐᕕᒃᓴᑎᒍᑦ ᑕᑕᑎᕆᐊᓕᒃᑎᒍᑦ ᐃᓄᒃ ᑭᓇᑐᐃᓐᓇᖅ ᓅᑎᑦᑎᔪᖅ, ᐃᒡᓗᒃᓴᒥᓂᒡᓘᓐᓃᑦ 
ᐊᑭᓕᖅᓱᐃᔪᖅ, ᐊᔾᔨᐅᙱᑎᑕᐅᔪᒧᓘᓐᓃᑦ ᐊᑭᓕᒃᓴᖃᕈᑕᐅᔪᒥᒃ ᓇᖕᒥᓂᕆᔭᐅᔪᓄᑦ 
ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᑦ ᐃᓱᓕᕝᕕᖃᖅᑐᒥᒃ, ᐊᕐᕌᒍᑖᖅᓯᒪᓕᕐᓂᖓᓂᒃ 19-
ᓂᒃ. 
 
ᖃᑕᙳᑎᒌᓄᑦ ᐊᖏᕐᕋᕆᔭᐅᔪᖅ 
28.1 ᑎᑎᕋᖅᑎ ᐊᑎᓕᐅᕆᔨ ᓇᓗᓇᐃᕈᑎᓂᒃ ᓴᖅᑭᑦᑎᕈᔨᓂᐊᖅᐳᖅ ᑎᑎᕋᕐᕕᒃᓴᑎᒍᑦ 
ᓇᓗᓇᐃᖅᑕᐅᓯᒪᓂᖃᖅᑐᒃᑯᑦ ᑕᑕᑎᕆᒋᐊᓕᒃᑎᒍᑦ ᐃᓄᒃ ᑭᓇᑐᐃᓐᓇᖅ ᓅᑎᑦᑎᔪᖅ, 
ᐃᒡᓗᒃᓴᒥᓂᒡᓘᓐᓃᑦ ᐊᑭᓕᖅᓱᐃᔪᖅ, ᐊᔾᔨᐅᙱᑎᑕᐅᔪᒧᓪᓘᓐᓃᑦ ᐊᑭᓕᒃᓴᖃᕈᑕᐅᔪᒥᒃ 
ᓇᖕᒥᓂᕆᔭᐅᔪᓄᑦ ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᑦ ᐃᓱᒪᕝᕕᖃᖅᑐᒥᒃ 
ᐱᔪᓐᓇᐅᑎᖃᖅᑎᑕᐅᒋᐊᖃᖅᐳᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓ 53 ᑕᕝᕙᓂ 
ᐃᓚᒌᓄᑦ ᒪᓕᒐᕆᔭᐅᔪᓄᑦ ᐱᖁᔭᕐᒥᑦ. 
 
6. ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 29 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ: 
 
ᑎᑎᖅᑲᑦ ᓇᓗᓇᐃᒃᑯᑦᑎᖅᓯᒪᔪᒃᑯᑦ ᐊᑎᓕᐅᕈᑕᐅᓂᖏᑦ ᑎᒥᐅᔪᒧᑦ ᑯᐊᐳᕇᓴᒧᑦ 
29. (1) ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᑦ ᐊᑎᓕᐅᕈᑕᐅᔪᑦ ᑎᒥᐅᔪᒧᑦ ᑯᐊᐳᕇᓴᒧᑦ, 
ᐊᑑᑎᒋᙱᒃᑲᓗᐊᕐᓗᒋᑦ ᐅᖃᖅᓯᒪᔾᔪᑕᐅᔪᑦ ᓇᓕᐊᑐᐃᓐᓇᕐᓂᒃ ᐱᖁᔭᕐᒥᒃ ᒪᓕᒐᕐᒥᓘᓐᓃᑦ, 
ᐅᕝᕙᓘᓐᓃᑦ ᓇᓕᐊᑐᐃᓐᓇᕐᓂᒃ ᐱᖁᔭᕐᒥᒃ ᑎᑎᖅᑲᓂᒡᓘᓐᓃᑦ ᑎᒥᐅᔪᒧᑦ ᑯᐊᐳᕇᓴᒧᑦ 
ᑎᒥᙳᖅᑎᑕᐅᓂᖏᓐᓄᑦ ᓇᓗᓇᐃᖅᓯᒪᔾᔪᑕᐅᔪᒥᒃ, ᑎᒥᐅᔪᒧᑦ ᑯᐊᐳᕇᓴᒧᑦ 
ᐊᑎᓕᐅᕈᑕᐅᓪᓚᕆᒃᓯᒪᕗᖅ ᑖᔅᓱᒪ ᐱᖁᔭᐅᑉ ᐱᔾᔪᑎᒋᔭᖏᑦ ᒪᓕᒍᑎᒋᓪᓗᒋᑦ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᖅ.  

(ᐃ) ᓇᓗᓇᐃᒃᑯᑦᑎᖅᑕᐅᓯᒪᒃᐸᑦ ᑎᒥᐅᔫᑉ ᑯᐊᐳᕇᓴᐅᑉ ᓇᓗᓇᐃᒃᑯᑕᖁᑖᓂ 
ᑯᐊᐳᕇᓴᐅᓂᕐᒧᑦ ᐊᒻᒪᓗ ᐊᑎᓕᐅᖅᑕᐅᓯᒪᓗᓂ ᐊᑕᐅᓯᒧᓪᓘᓐᓃᑦ 
ᐃᖅᑲᓇᐃᔭᖅᑎᒧᑦ ᐱᓕᕆᔨᐅᔪᒧᑦ ᐅᕝᕙᓘᓐᓃᑦ ᐊᐅᓚᑦᑎᔨᒧᑦ 
ᑯᐊᐳᕇᓴᒧᑦ; ᐅᕝᕙᓘᓐᓃᑦ 

(ᐱ) ᐊᑎᓕᐅᖅᑕᐅᓗᓂ ᐊᑕᐅᓯᕐᒧᓪᓘᓐᓃᑦ ᐃᖅᑲᓇᐃᔭᖅᑎᒧᑦ ᑲᒪᔨᐅᔪᒧᑦ 
ᐅᕝᕙᓘᓐᓃᑦ ᐊᐅᓚᑦᑎᔨᒧᑦ ᑎᒥᐅᔪᒧᑦ ᑯᐊᐳᕇᓴᒧᑦ 
ᓇᓗᓇᐃᖅᑕᐅᓯᒪᓂᖃᕐᓗᓂᓗ ᑖᓐᓇ ᐃᓄᒃ 
ᐊᑎᓕᐅᕆᒍᓐᓇᐅᑎᖃᕐᓂᖓᓂᒃ ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᒥᒃ 
ᑎᑎᕋᕐᕕᒃᓴᑎᒍᑦ ᓇᓗᓇᐃᖅᑕᐅᓯᒪᔪᒥᒃ ᑕᑕᑎᕆᐊᓕᖕᒥᒃ. 

ᐃᓄᒃ ᑎᑎᕋᕈᓐᓇᙱᑦᑐᑦ ᑎᑎᖅᓯᔪᓐᓇᕐᓂᖓ 
 (2) ᐃᒪᐃᑉᐸᑦ ᐃᓄᒃ ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᒥᒃ ᐊᑎᓕᐅᕆᐊᖃᕐᓂᖓᓄᑦ 
ᑎᑎᖅᓯᒍᓂ ᓇᓗᓇᐃᒃᑯᑕᕐᒥᒃ, ᑎᑎᕋᕈᓐᓇᙱᒃᑯᓂ, ᑎᑎᕋᖅᑎ ᐊᑎᓕᐅᕆᔨ ᐱᖁᔨᔪᓐᓇᖅᐳᖅ 
ᑖᓐᓇ ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᖅ ᐃᓚᖃᖅᑎᑕᐅᓗᓂ ᑕᐅᑐᒃᑐᒧᑦ ᑎᑎᕋᖅᑐᐅᓯᒪᓗᓂ 
ᐃᒪᐃᓕᖓᔪᒥᒃ: 

(ᐃ) ᐃᓅᑉ ᑎᑎᖅᓯᔫᑉ ᐊᑎᖓᓂᒃ; 
(ᐱ) ᑖᓐᓇ ᑕᐅᑐᒃᑐᖅ ᖃᐅᔨᒪᑦᑎᐊᕐᓂᖓᓂᒃ ᐃᓄᖕᒥᒃ ᐊᒻᒪᓗ 

ᑕᐅᑐᓚᐅᕐᓂᖓᓂᒃ ᑖᓐᓇ ᐃᓄᒃ ᑎᑎᖅᓯᑎᓪᓗᒍ; 
(ᑎ) ᑖᒃᑯᐊ ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᑦ ᐃᓗᓕᖏᑦ ᑖᔅᓱᒧᖓ ᐃᓄᖕᒧᑦ 

ᐊᑎᓕᐅᕆᐊᓕᖕᒧᑦ ᐅᓂᒃᑲᐅᓯᐅᑦᑎᐊᓚᐅᕐᓂᖏᓐᓂᒃ ᑐᑭᖏᑦ 
ᖃᓄᐃᓕᖓᓂᖏᑦ ᐱᔾᔪᑎᒋᓪᓗᒋᑦ; ᐊᒻᒪᓗ  

(ᑭ) ᑖᓐᓇ ᐃᓄᒃ ᑎᑎᖅᓯᔪᖅ ᑐᑭᓯᑦᑎᐊᖅᑰᔨᓚᐅᕐᓂᖓᓂᒃ ᑖᒃᑯᐊ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᑦ ᐃᓗᓕᖏᑕ ᖃᓄᐃᑦᑑᓂᖏᑦ ᐅᓂᒃᑲᐅᓯᐅᑎᓪᓗᒋᑦ. 

 
7. ᐊᕕᒃᓯᒪᓂᐅᑉ ᐃᓚᒃᑲᓐᓂᖓ 32.2(1) ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑎᑕᐅᓪᓗᓂ 
ᑎᑎᕋᖅᓯᒪᔪᖅ ᐃᒪᐃᓕᖓᔪᖅ “ᑎᑎᕋᑎᑦ ᐊᑎᓕᐅᕆᔨᓕᒫᑦ ᓴᓇᓂᐊᖅᐳᑦ” ᐊᒻᒪᓗ 
ᐃᓇᖏᖅᑕᐅᓗᓂ ᐃᒪᐃᓕᖓᔪᒥᒃ ”ᑎᑎᕋᖅᑎ ᐊᑎᓕᐅᕆᔨ ᐱᔪᒪᒍᓂ ᓴᓇᓂᐊᖅᐳᖅ”. 
 
8. ᐊᑖᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ ᐃᓚᒋᐊᕈᑕᐅᕗᖅ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
41 ᑭᖑᓂᑦᑎᐊᖓᒍᑦ: 
 
ᐋᖅᑭᒋᐊᖅᑕᐅᓂᖓ ᐱᔪᓐᓇᕐᓂᖅᑖᕈᑎ ᓇᓗᓇᐃᒃᑯᑕᖅ  
41.1 ᐃᒪᐃᑉᐸᑦ, ᒪᓕᒍᑎᒋᓗᒋᑦ ᓇᓕᐊᑐᐃᓐᓇᑦ ᐋᖅᑭᒃᓯᒪᔾᔪᑕᐅᔪᑦ ᑕᕝᕙᓂ ᐱᖁᔭᕐᒥᑦ, 
ᑎᑎᕋᖅᑎ ᐊᑎᓕᐅᕆᔨ ᐱᑕᖃᓕᖅᑎᑦᑎᖁᔭᐅᕗᖅ ᓄᑖᒥᒃ ᐱᔪᓐᓇᕐᓂᖅᑖᕈᑎᒥᒃ ᓇᓗᓇᐃᒃᑯᑕᒥᒃ, 
ᑎᑎᕋᖅᑎ ᐊᑎᓕᐅᕆᔨ ᐋᖅᑭᒋᐊᖅᑎᑦᑎᒃᑲᓐᓂᖔᕈᓐᓇᖅᐳᖅ ᐱᔪᓐᓇᕐᓂᖅᑖᕈᑎᒥᒃ 
ᓇᓗᓇᐃᒃᑯᑕᕐᒥᒃ, ᐊᒻᒪᓗ ᑖᓐᓇ ᐋᖅᑭᒋᐊᖅᑕᐅᒃᑲᓐᓂᖅᓯᒪᓕᖅᑐᖅ ᐱᔪᓐᓇᕐᓂᖅᑖᕈᑎᒧᑦ 
ᓇᓗᓇᐃᒃᑯᑕᖅ ᐊᑐᖅᑕᐅᔪᓐᓇᕐᓂᐊᖅᐳᖅ ᖃᓄᐃᑦᑐᑐᐃᓐᓇᕐᓄᑦ ᐱᔾᔪᑕᐅᔪᓄᑦ ᓲᕐᓗ ᑖᓐᓇ 
ᐱᔪᓐᓇᕐᓂᖅᑖᕈᑎ ᓇᓗᓇᐃᒃᑯᑕᖅ ᓄᑖᖑᓗᓂ. 
 
9. ᐊᕕᒃᓯᒪᓂᐅᑉ ᐃᓚᒃᑲᓐᓂᖏᑦ 45(1), (2) ᐊᒻᒪᓗ (3) ᐊᑐᕈᓐᓃᖅᑎᑕᐅᕗᑦ ᐊᒻᒪᓗ 
ᐃᓇᖏᕈᑕᐅᓪᓗᑎᒃ ᐊᑖᓂ ᑎᑎᕋᖅᓯᒪᔪᓂᒃ: 
 
ᓇᓗᓇᐃᒃᑯᑕᑦ ᐊᔾᔨᖏᑦ 
45. (1) ᑎᑎᕋᖅᑎ ᐊᑎᓕᐅᕆᔨ ᑐᓂᓯᔪᖅ ᐱᔪᓐᓇᕐᓂᖅᑖᕈᑎᒥᒃ ᓇᓗᓇᐃᒃᑯᑕᕐᒥᒃ 
ᓇᖕᒥᓂᖃᖅᑎᐅᔪᒧᑦ ᑐᓂᓯᓂᐊᖅᐳᖅ ᐊᔾᔨᖓᓂᒃ ᓇᓗᓇᐃᒃᑯᑕᕐᒥᒃ ᑭᓯᐊᓂ ᑖᓐᓇ 
ᓇᖕᒥᓂᖃᖅᑎᐅᔪᖅ ᐱᖁᔨᓐᓂᖅᐸᑦ ᑎᑎᕋᖅᓯᒪᓗᓂ ᐊᔾᔨᖏᓐᓂᒃ ᐱᑕᖃᖁᔨᓗᓂ 
ᐱᔪᓐᓇᕐᓂᖅᑖᕈᑎᒥᒃ ᓇᓗᓇᐃᒃᑯᑕᕐᒥᒃ, ᐊᒻᒪᓗ ᐊᑭᓕᕐᓗᓂᐅᒃ ᐊᑭᓕᐅᑎᒋᒋᐊᖃᖅᑕᒥᓂᒃ 
ᓇᓗᓇᐃᖅᑕᐅᓯᒪᔪᒥᒃ. 

ᖃᐅᔨᒃᑲᐃᓂᖅ ᐱᔪᓐᓇᕐᓂᖅᑖᕈᑎᑦ ᓇᓗᓇᐃᒃᑯᑕᑦ ᐊᔾᔨᖏᓐᓂᒃ ᐱᖁᔭᐅᙱᑎᓪᓗᒋᑦ 
 (2) ᐃᒪᐃᑉᐸᒃ ᑎᑎᕋᖅᑎ ᐊᑎᓕᐅᕆᔨ ᑐᓂᓯᓐᓂᕈᓂ ᐱᔪᓐᓇᕐᓂᖅᑖᕈᑎᒥᒃ 
ᓇᓗᓇᐃᒃᑯᑕᕐᒥᒃ, ᐊᒻᒪᓗ ᐱᔪᒪᕝᕕᐅᙱᓐᓂᕈᓂ ᐊᔾᔨᖏᓐᓂᒃ ᐱᔪᓐᓇᕐᓂᖅᑖᕈᑎᑦ ᓇᓗᓇᐃᒃᑯᑕᒥᒃ 
ᑎᑎᕋᖅᓯᒪᔪᒦᑦᑐᖅ ᐃᓚᒃᑲᓐᓂᖓ ᒪᓕᒍᑎᒋᓗᒍ (1), ᑎᑎᕋᖅᑎ ᐊᑎᓕᐅᕆᔨ ᑎᑎᕋᕐᓂᐊᖅᐳᖅ 
ᓇᓗᓇᐃᖅᓯᒪᔪᒥᒃ ᑕᕝᕘᓇ ᐱᔪᓐᓇᕐᓂᖅᑖᕈᑎᒧᑦ ᓇᓗᓇᐃᒃᑯᑕᒃᑯᑦ ᐊᔾᔨᖏᓐᓂᒃ 
ᐱᑕᖃᙱᓐᓂᕋᐃᓗᓂ. 
 
ᓄᖅᑲᖅᑎᑕᐅᓂᖓ ᐅᕝᕙᓘᓐᓃᑦ ᐱᓯᒪᔭᐅᓂᖓ ᓇᓗᓇᐃᒃᑯᑕᑦ ᐊᔾᔨᖏᑦ 
 (3) ᓇᖕᒥᓂᖃᖅᑎᐅᔪᖅ ᑐᓂᓯᔪᓐᓇᖅᐳᖅ ᐱᔪᓐᓇᕐᓂᖅᑖᕈᑎᒧᑦ ᓇᓗᓇᐃᒃᑯᑕᑦ 
ᐊᔾᔨᖏᓐᓂᒃ ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᐊᒻᒪᓗ ᓄᖅᑲᖅᑎᑕᐅᖁᔨᔪᓐᓇᖅᖢᓂ, ᐅᕝᕙᓘᓐᓃᑦ 
ᐱᓯᒪᔭᐅᖁᓗᓂᒋᑦ ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᑖᔅᓱᒪ ᓇᖕᒥᓂᖃᖅᑎᐅᑉ ᐱᔪᒪᓚᐅᙱᓐᓂᖏᓐᓂᒃ 
ᐅᑎᖅᑎᖁᓗᓂᒋᑦ, ᐊᒻᒪᓗ ᐃᒪᐃᑉᐸᑦ ᑖᓐᓇ ᓇᖕᒥᓂᖃᖅᑎᐅᔪᖅ ᐱᖁᔨᒃᐸᑦ, ᑎᑎᕋᖅᑎ 
ᐊᑎᓕᐅᕆᔨ ᓄᖅᑲᖅᑎᑦᑎᓂᐊᖅᐳᖅ, ᐱᓯᒪᓗᓂᓘᓐᓃᑦ ᐅᕝᕙᓘᓐᓃᑦ ᐅᑎᖅᑎᓪᓗᓂᐅᒃ ᑖᓐᓇ 
ᐱᔪᓐᓇᕐᓂᖅᑖᕈᑎᒧᑦ ᓇᓗᓇᐃᒃᑯᑕᖅ ᓇᖕᒥᓂᖃᖅᑎᐅᔪᒧᑦ, ᖃᓄᐃᓕᖓᔾᔪᑕᐅᔪᑦ ᒪᓕᒍᑕᐅᓗᑎᒃ. 
 
10. ᐊᕕᒃᓯᒪᓂᐅᑉ ᐃᓚᒃᑲᓐᓂᖓ 76(3) ᐋᖅᑭᒋᐊᖅᑕᐅᒃᑲᓐᓂᖅᐳᖅ: 

(ᐃ) ᐃᓚᔭᐅᒃᑲᓐᓂᖅᖢᓂ ᐃᒪᐃᓕᖓᔪᒥᒃ “ᐊᒻᒪᓗ” ᑎᑎᕋᖅᓯᒪᓂᐅᑉ (ᐃ) 
ᑭᖑᓂᑦᑎᐊᖓᒍᑦ; 

(ᐱ) ᐲᖅᑕᐅᓗᓂ ᐃᒪᐃᓕᖓᔪᖅ “ᐊᒻᒪᓗ” ᑎᑎᕋᖅᓯᒪᓂᐅᑉ (ᐱ) 
ᑭᖑᓂᑦᑎᐊᖓᒍᑦ; ᐊᒻᒪᓗ 

(ᑎ) ᐲᖅᑕᐅᒻᒪᕆᒡᓗᓂ ᑎᑎᕋᖅᓯᒪᓂᖅ (ᑎ). 
 
11. ᐊᕕᒃᓯᒪᓂᐅᑉ ᐃᓚᒃᑲᓐᓂᖓ 107(2) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᖅ ᐃᓇᖏᕈᑕᐅᓪᓗᓂ: 
 
ᐱᖁᔭᐅᔪᑦ 
 (2) ᐊᑐᖅᑐᐊᕈᑦ ᐃᓱᓕᕝᕕᖃᖅᑐᖅ ᓇᓗᓇᐃᖅᑕᐅᓯᒪᔪᖅ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓂᑦ 
(1)-ᒥᑦ ᐱᔾᔪᑕᐅᓯᒪᒋᐊᖃᖅᐳᖅ ᐱᔪᓐᓇᕐᓂᖅᑖᕈᑎᒧᑦ ᓇᓗᓇᐃᒃᑯᑕᕐᒧᑦ ᓄᓇᖁᑎᒋᔭᐅᔪᒧᑦ 
ᑲᒪᒋᔭᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᖃᓄᐃᑦᑑᓂᖓᓂᒃ ᓇᓗᓇᐃᔭᖅᑕᐅᓂᐊᖅᑎᓪᓗᒍ 
ᖃᐅᔨᔭᐅᔪᓐᓇᕐᓂᐊᕐᒪᑦ ᑖᓐᓇ ᓄᓇ ᐅᖃᐅᓯᕆᔭᐅᔪᖅ. 
 
12. (1) ᐊᕕᒃᓯᒪᓂᐅᑉ ᐃᓚᒃᑲᓐᓂᖓ 112(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᖅ ᐃᓇᖏᕈᑕᐅᓪᓗᓂ: 
 
ᐊᑐᖅᑐᐊᕈᑕᐅᔪᖅ ᐃᓱᓕᕝᕕᓕᒃ ᓴᒃᑯᐃᔭᐅᓂᖓ 
 (1) ᐃᒪᐃᑉᐸᑦ ᐊᑐᖅᑐᐊᕈᑕᐅᔪᖅ ᐃᓱᓕᕝᕕᓕᒃ ᓴᒃᑯᐃᔭᐅᒍᓂ, ᓴᒃᑯᐃᔭᐅᓂᖓ 
ᐱᓕᕆᐊᖑᙱᖔᕐᓗᓂ ᒪᓕᒐᓕᕆᓂᖅᑎᒍᑦ, ᐅᕝᕙᕝᓗᓐᓃᑦ ᐊᑐᖅᑐᐊᖅᑎᐅᔪᖅ 
ᐊᑐᖅᑐᐊᖅᑎᑦᑎᔨᐅᔪᕐᓘᓐᓃᑦ ᒪᓕᒍᑎᒋᓗᒍ ᐊᑐᖅᑐᐊᖅᑕᐅᔪᖅ ᐃᓱᓕᕝᕕᓕᒃ ᓴᒃᑯᐃᔭᐅᓂᖓᓄᑦ, 
ᑐᓂᓯᔪᓐᓇᖅᐳᖅ ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᓴᒃᑯᐃᓯᒪᔾᔪᑎᒥᒃ ᐊᑐᖅᑐᐊᕈᑎᒥᒃ ᐃᓱᓕᕝᕕᓕᖕᒥᒃ 
ᓇᓗᓇᐃᖅᓯᒪᔪᑎᒍᑦ ᑎᑎᕋᖅᕕᒃᓴᒃᑯᑦ ᑕᑕᑎᕆᓕᐊᓕᖕᓂᒃ. 
 



ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᒪᐃᑉᐸᑦ ᐊᑐᖅᑐᐊᖅᑕᐅᔪᖅ ᐃᓱᓕᕝᕕᓕᒃ ᑎᑎᕋᖅᑕᐅᓯᒪᒍᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ 
ᐊᕕᒃᓯᒪᓂᖓᓂ 59.2 ᖃᐅᔨᒃᑲᐃᔾᔪᑎᑎᒍᑦ ᑎᓕᐅᕈᑎᓂᒃ 
 (1.1) ᐊᑐᐊᖅᓯᓗᒍ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (2) ᑎᑎᕋᖅᑎ 
ᐊᑎᓕᐅᕆᔨ ᐊᖏᕈᑎᖃᕐᓂᐊᖅᐳᖅ ᓴᒃᑯᐃᑕᐅᔪᒪᔪᒥᒃ ᐊᑐᖅᑐᐊᖅᑕᐅᔪᒥᒃ ᐃᓱᓕᕝᕕᓕᖕᒥᑦ 
ᑐᓂᔭᐅᔪᒥᒃ ᒪᓕᒍᑕᐅᓪᓗᓂ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (1)-ᒥᑦ 
ᐊᑑᑎᖃᙱᒃᑲᓗᐊᖅᑎᓪᓗᒋᑦ ᑖᓐᓇ ᓴᒃᑯᐃᑕᐅᔪᒪᔪᖅ ᐊᑐᖅᑐᐊᖅᑕᐅᔪᖅ ᐃᓱᓕᕝᕕᓕᒃ 
ᑎᑎᕋᖅᑕᐅᓯᒪᓂᖓᓂᒃ ᖃᐅᔨᒃᑲᐅᔾᔪᑎᑎᒍᑦ ᑎᓕᐅᕈᑎᑎᒍᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒦᑦᑑᑉ 
ᐊᕕᒃᓯᒪᓂᖓᓂᑦ 59.2-ᒥᑦ.  
  

(2) ᐊᑖᓂ ᑎᑎᕋᖅᓯᒪᔪᖅ ᐃᓚᒋᐊᕈᑕᐅᕗᖅ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᑕ 
112(2) ᑭᖑᓂᑦᑎᐊᖓᒍᑦ: 
 
ᐊᑭᓕᒃᓴᖃᕈᑕᐅᔪᖅ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᖅ (2) ᒪᓕᒍᑎᒋᓗᒍ 
 (2.1) ᐱᔾᔪᑎᒋᓪᓗᒍ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (2) ᐊᑭᓕᒃᓴᖃᕈᑕᐅᔪᖅ 
ᐃᓚᖃᕈᑕᐅᙱᓚᖅ ᖃᐅᔨᒃᑲᐃᔾᔪᑎᓂᒃ ᑎᓕᐅᕈᑎᓂᒃ ᑎᑎᕋᖅᑕᐅᓯᒪᔪᑦ ᒪᓕᒍᑎᒋᓗᒍ 
ᐊᕕᒃᓯᒪᓂᖓ 59.2 ᐃᒪᐃᑉᐸᑦ ᑎᑎᖅᑲᖅ ᐃᓚᓕᐅᑎᔭᐅᓯᒪᔪᖅ ᓇᓗᓇᐃᖅᓯᒪᓂᖃᖅᖢᓂ 
ᖃᐅᔨᒃᑲᐃᔾᔪᑕᐅᓂᖓᓂᒃ ᑎᓕᐅᕈᑕᐅᓪᓗᓂ ᐊᑐᖅᑐᐊᕈᑕᐅᔪᒧᑦ ᐃᓱᓕᕝᕕᓕᖕᒧᑦ ᓴᒃᑯᐃᔾᔪᑕᐅᕗᖅ 
ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᕗᖅ, ᑎᓕᔭᐅᔾᔪᑕᐅᕗᖅ ᐅᕝᕙᓘᓐᓃᑦ ᓅᑎᑦᑎᔾᔪᑕᐅᕗᖅ ᑖᔅᓱᒥᖓ 
ᐊᑐᖅᑐᐊᕈᑕᐅᔪᒥᒃ ᐃᓱᓕᕝᕕᓕᖕᒥᒃ ᓴᒃᑯᐃᔭᐅᓂᖓᓄᑦ. 
 
 (3) ᐊᕕᒃᓯᒪᓂᐅᑉ ᐃᓚᒃᑲᓂᖓ 112(3) ᐋᖅᑭᒋᐊᖅᑕᐅᕗᖅ ᐃᓚᔭᐅᒃᑲᓐᓂᖅᖢᓂ 
ᐃᒪᐃᓕᖓᔪᒥᒃ “ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᖃᐅᔨᒃᑲᐃᔾᔪᑎᓂᒃ ᑎᓕᐅᕈᑎᓂᒃ 
ᐊᑐᕈᓃᖅᑎᑦᑎᓂᐊᖅᐳᖅ ᑎᑎᕋᖅᑕᐅᓯᒪᔪᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᓃᑦᑐᖅ 
59.2-ᒥᑦ ᐱᔾᔪᑎᖃᖅᑐᒥᒃ ᐊᑐᖅᑐᐊᕈᑕᐅᔪᒥᒃ ᐃᓱᓕᕝᕕᓕᖕᒥᒃ ᓴᒃᑯᐃᔾᔪᑕᐅᓯᒪᔪᒥᒃ 
“ᑭᖑᓂᑦᑎᐊᖓᒍᑦ” ᐊᔾᔨᖓᓂᒃ ᑎᑎᕋᖅᓯᒪᔪᓂᒃ ᓇᖕᒥᓂᕆᔭᐅᔪᓄᑦ ᐅᕝᕙᓘᓐᓃᑦ 
ᐊᑐᖅᑐᐊᖅᑎᐅᔫᑉ ᐊᑐᖅᑐᐊᕈᒪᔭᖓᓄᑦ”. 
 
13. ᐊᕕᒃᓯᒪᓕᖓᑕ ᐃᓚᒃᑲᓐᓂᖓ 113(3) ᐋᖅᑭᒋᐊᖅᑕᐅᒃᑲᓐᓂᖅᐳᖅ: 

(ᐃ) ᐃᓚᔭᐅᓪᓗᓂ “ᐊᒻᒪᓗ” ᑎᑎᕋᖅᓯᒪᓂᐅᑉ (ᐃ) ᑭᖑᓂᑦᑎᐊᖓᒍᑦ; 
(ᐱ) ᐱᖅᑎᑕᐅᓪᓗᓂ “ᐊᒻᒪᓗ” ᑎᑎᕋᖅᓯᒪᓂᐅᑉ (ᐱ) ᑭᖑᓂᑦᑎᐊᖓᒍᑦ; 
(ᑎ) ᐊᑐᕈᓐᓃᖅᑎᑕᐅᓪᓗᓂ ᑎᑎᕋᖅᓯᒪᓂᖅ (ᑎ). 

 
14. ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 114 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᔭᐅᓪᓗᓂ 
ᐃᒪᐃᓕᖓᔪᒥᒃ “ᐊᒻᒪᓗ ᓇᖕᒥᓂᖃᖅᑎᐅᔪᖅ ᐱᖁᔨᒃᐸᑦ ᐅᑎᖅᑎᑦᑎᖁᔨᓪᓗᓂ ᐊᔾᔨᖏᓐᓂᒃ 
ᓇᓗᓇᐃᒃᑯᑕᓂᒃ ᐱᔪᓐᓇᕐᓂᖅᑖᕈᑎᓂᒃ “ᑭᖑᓂᒃᑎᐊᖓᒍᑦ” ᐊᑐᐊᖅᓯᔾᔪᑕᐅᔪᓐᓃᖅᑐᖅ 
ᐃᒡᓗᒃᓴᒥᓄᑦ ᐊᑭᓕᖅᓱᐃᔾᔪᑕᐅᔪᒥᒃ ᐅᕝᕙᓘᓐᓃᑦ ᐊᔾᔨᐅᙱᑦᑐᒃᑯᑦ ᐊᑭᓕᒃᓴᖃᕈᑕᐅᔪᒥᒃ”. 
 
15. ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 128 ᐊᑐᕈᓐᓃᖅᑎᑕᐅᔪᖅ. 
 
16. ᐊᕕᒃᓯᒪᓂᐅᑉ ᐃᓚᒃᑲᓐᓂᖓ 149(2) ᐊᑐᕈᓐᓃᖅᑎᑕᐅᔪᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᖅ ᐃᓇᖏᕈᑕᐅᓪᓗᓂ: 



ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᖃᐅᔨᒃᑲᐃᔾᔪᑎᑦ ᑎᓕᐅᕈᑎᑦ ᑎᑎᕋᖅᑕᐅᓯᒪᔪᑦ ᒪᓕᒍᑎᒋᓪᓗᒍ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᓂᑦ 
59.2-ᒥᑦ  
 (2) ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᐊᓯᖓ ᐃᓄᒃ ᐊᐅᓪᓚᖅᑎᑦᑎᒋᐊᖃᙱᓚᖅ 
ᖃᐅᔨᒃᑲᐃᔾᔪᑎᒥᒃ ᓇᓗᓇᐃᖅᑕᐅᓯᒪᔪᒥᒃ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᒥᒃ (1)-ᒥᑦ ᐃᓄᖕᒧᑦ 
ᑕᐃᔭᐅᓯᒪᔪᒧᑦ ᖃᐅᔨᒃᑲᐃᔾᔪᑎᒥᒃ ᑎᓕᐅᕈᑎᓂᒃ ᑐᓂᓯᔨᐅᔪᒧᑦ ᖃᐅᔨᒃᑲᐃᔾᔪᑎᑎᒍᑦ ᑎᓕᐅᕈᑎᑎᒍᑦ 
ᑎᑎᕋᖅᑕᐅᓯᒪᔪᒥᑦ ᒪᓕᒍᑎᒋᓪᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᓃᑦᑐᖅ 59.2-ᒥᑦ 
ᐊᓯᐅᔾᔭᐃᖅᑕᐅᓯᒪᔪᑎᒍᑦ ᑎᑎᖅᑲᒃᑯᕕᒃᑎᒍᑦ ᑐᕌᖓᑎᑕᐅᓪᓗᓂ ᐊᑐᖅᑕᐅᔪᒥᒃ ᑎᑎᖅᑲᒃᑯᕕᒃᑎᒍᑦ 
ᑐᕌᕈᑎᒋᔭᖓᓄᑦ ᑎᑎᕋᖅᑕᐅᓯᒪᓂᖓ ᑕᑯᒃᓴᐅᔪᒃᑯᑦ ᑎᑎᕋᖅᑎᐅᑉ ᐊᑎᓕᐅᖅᑎᐅᑉ 
ᑎᑎᖅᑲᖁᑎᖏᓐᓂᑦ, ᐊᕝᕙᓘᓐᓃᑦ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᒃᑯᑦᑕᐅᖅ ᑎᑎᖅᑲᒃᑯᕕᒃᑎᒍᑦ 
ᑐᕌᕈᑎᖓᓄᑦ, ᑭᓯᐊᓂᓕ ᐊᖏᕈᑕᐅᓯᒪᒍᓂ: 

(ᐃ) ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᒪᓕᒍᑕᐅᓗᓂ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑎᒍᑦ 149.1: ᐅᕝᕙᓘᓐᓃᑦ 

(ᐱ) ᓄᓇᕗᒻᒥᑦ ᐃᖅᑲᖅᑐᐃᓂᓕᕆᔨᒃᑯᖏᑦᑕ ᐃᖅᑲᖅᑐᐃᔨᖁᑖᓄᑦ 
ᒪᓕᒍᑕᐅᓗᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 180. 

 
17. ᐊᑖᓂ ᑎᑎᕋᖅᓯᒪᔪᖅ ᐊᕕᒃᓯᒪᓂᖓ ᐃᓚᒋᐊᕈᑕᐅᕗᖅ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
149 ᑭᖑᓂᑦᑎᐊᖓᒍᑦ: 
 
ᐱᔨᑦᑎᕋᕈᑕᐅᔪᖅ ᑎᑎᖅᑲᒃᑯᕕᒃᑎᒍᑦ ᑕᒪᒃᑯᓄᖓ ᖃᐅᔨᒃᑲᐃᔾᔪᑎᓄᑦ ᑎᓕᐅᕈᑎᓄᑦ 
ᑎᑎᕋᖅᑕᐅᒋᐊᖃᖅᑐᑦ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 59.2 
149.1 (1) ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᐊᓯᖓ ᐃᓄᒃ ᐱᔪᓐᓇᐅᑎᑖᖅᓯᒪᔪᖅ 
ᓄᓇᖁᑎᒃᓴᒥᓂᒃ ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᐊᖏᖅᑕᐅᔪᒪᔪᓐᓇᖅᐳᖅ ᐱᔨᑦᑎᕋᕈᑕᐅᔪᓄᑦ 
ᖃᐅᔨᒃᑲᐃᔾᔪᑎᓄᑦ ᓇᓗᓇᐃᖅᑕᐅᓯᒪᔪᒥᑦ ᐊᕕᒃᓯᒪᓂᕐᒦᑦᑑᑉ ᐃᓚᒃᑲᓐᓂᖓᓂᑦ 149(1)-ᒥᑦ 
ᐊᓯᐅᔾᔭᐃᖅᓯᒪᔭᐅᔪᑎᒍᑦ ᑎᑎᖅᑲᒃᑯᕕᒃᑎᒎᖅᑎᑕᐅᓗᓂ ᓇᓗᓇᐃᖅᑕᐅᓯᒪᔪᒧᑦ ᑎᑎᖅᑲᒃᑯᕕᒃᑎᒍᑦ 
ᐃᓅᑉ ᑐᕌᕈᑖᓄᑦ ᑐᕌᖓᑎᑕᐅᓗᓂ ᑕᐃᔭᐅᓯᒪᔪᒧᑦ ᖃᐅᔨᒃᑲᐃᔾᔪᑎᓂᒃ ᑎᓕᐅᕈᑎᓂᒃ 
ᑐᓂᓯᔨᐅᓂᖓᓄᑦ ᖃᐅᔨᒃᑕᐃᔾᔪᑎᒥᑦ ᑎᓕᐅᕈᑎᒃᑯᑦ ᑎᑎᕋᖅᑕᐅᓯᒪᔪᒥᑦ ᒪᓕᒍᑎᒋᓗᒍ ᑎᑎᖅᓯᒪᔫᑉ 
ᐊᕕᒃᓯᒪᓂᖓᓂᑦ 59.2-ᒥᑦ. 
 
ᑎᑎᕋᖅᑎ ᐊᑎᓕᐅᕆᔨ ᕿᒥᕐᕈᓂᖓ ᐱᓇᓲᑕᐅᔪᒥᒃ 
 (2) ᑎᑎᕋᖅᑎ ᐊᑎᓕᐅᕆᔨ ᐊᖏᕈᑎᖃᕈᓐᓇᖅᐳᖅ ᐱᔨᑦᑎᕋᕈᑎᒥᒃ ᓇᓗᓇᐃᖅᑕᐅᓯᒪᔪᒥᒃ 
ᑎᑎᖅᑲᒃᑯᕕᒃᑎᒍᑦ ᑐᕌᕈᑕᐅᔪᒥᒃ ᓇᓗᓇᐃᖅᑕᐅᓯᒪᔪᒥᒃ ᐱᓇᓲᑕᐅᔪᑎᒍᑦ ᑖᓐᓇ ᑎᑎᕋᖅᑎ 
ᐊᑎᓕᐅᕆᔨ ᓈᒻᒪᒃᑕᖅᐸᑦ ᑖᓐᓇ ᐱᔨᑦᑎᕋᕈᑕᐅᔪᖅ ᐊᓯᐅᔾᔭᐃᖅᑕᐅᓯᒪᔪᑎᒍᑦ ᑎᑎᖅᑲᒃᑯᕕᒃᑎᒍᑦ 
ᐊᐅᓪᓚᖅᑎᑕᐅᓯᒪᔪᖅ ᑕᕝᕗᖓ ᑐᕌᕈᑎᒧᑦ ᐊᑐᕐᓂᖃᕐᓂᐊᕐᓂᖓᓂᒃ. 
 
ᖃᐅᔨᒃᑲᐃᔾᔪᑕᐅᔪᖅ ᑎᑎᖅᑲᒃᑯᕕᒃᑎᒍᑦ ᐊᓯᐅᔾᔭᐃᖅᑕᐅᓯᒪᔪᑎᒍᑦ ᐊᐅᓪᓚᖅᑎᑕᐅᓯᒪᔪᒃᑯᑦ 
 (3) ᐃᒪᐃᑉᐸᑦ ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᐊᓯᖏᑦ ᐃᓄᒃ ᐱᔪᓐᓇᐅᑎᑖᖅᓯᒪᔪᖅ 
ᓄᓇᖁᑎᒃᓴᒥᓂᒃ ᐊᐅᓪᓚᖅᑎᑦᑎᒍᓂ ᖃᐅᔨᒃᑲᐃᔾᔪᑎᒥᒃ ᒪᓕᒍᑎᖃᕐᓗᓂ ᓇᓗᓇᐃᖅᑕᐅᓯᒪᔪᒥᒃ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᒥᒃ 149(1)-ᒥᒃ ᐊᐅᓪᓚᖅᑎᓪᓗᓂᐅᒃ ᐊᓯᐅᔾᔭᐃᖅᑕᐅᓯᒪᔪᑎᒍᑦ 
ᑎᑎᖅᑲᒃᑯᕕᒃᑎᒍᑦ ᑐᕌᖓᑎᓪᓗᓂᐅᒃ ᑎᑎᖅᑲᒃᑯᕕᒃᑎᒍᑦ ᑐᕌᕈᑖᓄᑦ ᐊᖏᕈᑕᐅᓯᒪᔪᒥᒃ 
ᑎᑎᕋᖅᑎᒧᑦ ᐊᑎᓕᐅᕆᔨᒧᑦ ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᒥᑦ (2)-ᒥᒃ ᐅᓪᓗᑦ 
30 ᐃᓗᐊᓂ ᑎᑎᕋᖅᑎ ᐊᑎᓕᐅᕆᔨ ᐊᖏᕈᑎᖃᓚᐅᕐᓂᖓᓂᑦ ᐱᒋᐊᕐᓂᖃᕐᓗᓂ, ᑖᓐᓇ 



ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑐᕌᕈᑕᐅᔪᖅ ᐊᑐᖅᑕᐅᔪᖅ ᒫᓐᓇᐅᔪᒥᒃ ᑎᑎᖅᑲᒃᑯᕕᒃᑎᒍᑦ ᑐᕌᕈᑕᐅᓂᕋᖅᑕᐅᓂᐊᖅᐳᖅ 
ᐊᑐᕈᑕᐅᓗᓂ ᑕᒪᒃᑯᓄᖓ ᖃᐅᔨᒃᑲᐃᔾᔪᑎᓄᑦ ᑎᓕᐅᕈᑎᓄᑦ ᑎᑎᕋᖅᓯᒪᔪᒥᒃ ᑕᑯᒃᓴᐅᔪᒦᑦᑐᓂᒃ 
ᑖᔅᓱᒪ ᑎᑎᕋᖅᑎᐅᑉ ᐊᑎᓕᐅᕆᔨᐅᑉ ᑎᑎᖅᑲᖁᑎᖏᓐᓂᑦ ᐱᔾᔪᑎᒋᓗᒍ ᐊᕕᒃᓯᒪᓂᕐᒦᑦᑐᖅ 
ᐃᓚᒃᑲᓂᖓ 149(1). 
 
ᐱᓇᓱᒍᑕᐅᔫᑉ ᐃᓗᓕᖏᑦ ᑐᕌᕈᑕᐅᖁᔭᐅᔪᖅ ᐊᖏᕈᑕᐅᖁᔭᐅᑎᓪᓗᒍ 
 (4) ᐱᓇᓲᑕᐅᔪᖅ ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᖅ (1)-ᒥᑦ 
ᐃᒪᐃᓕᖓᒋᐊᖃᖅᐳᖅ 

(ᐃ) ᓇᓗᓇᐃᖅᓯᒪᓂᖃᕐᓗᓂ ᑕᑕᑎᕆᐊᓕᒃ ᑎᑎᕋᕐᕕᒃᓴᖅ; ᐊᒻᒪᓗ 
(ᐱ) ᐃᓚᖃᖅᑎᑕᐅᓗᓂ ᒪᓕᒐᑎᒍᑦ ᓇᓗᓇᐃᖅᓯᔾᔪᑎᒥᒃ ᐱᔾᔪᑎᖃᕐᓗᓂ 

ᑭᓇᑐᐃᓐᓇᖅ ᖃᐅᔨᒪᔪᖅ ᖃᓄᐃᓕᐅᕈᑕᐅᔪᒥᒃ 
ᓇᓗᓇᐃᖅᓯᒋᐊᖃᕐᓂᖓᓂᒃ ᑖᓐᓇ ᐃᓄᒃ ᐅᒃᐱᕈᓱᖕᓂᖓᓂᒃ ᑖᓐᓇ 
ᐱᔨᑦᑎᕋᕈᑕᐅᔪᖅ ᐊᐅᓪᓚᖅᑎᑕᐅᓯᒪᔪᖅ ᐊᓯᐅᔾᔭᐃᖅᑕᐅᓯᒪᔪᑎᒍᑦ 
ᑎᑎᖅᑲᒃᑯᕕᒃᑎᒍᑦ ᑐᕌᖓᑎᑕᐅᓪᓗᓂ ᑑᕋᕈᑕᐅᔪᒪᔪᒧᑦ 
ᐊᑐᕐᓂᖃᒻᒪᕆᖕᓂᐊᕐᓂᖓᓂᒃ ᐱᔨᑦᑎᕋᕈᑕᐅᓗᓂ ᖃᐅᔨᒃᑲᐃᔾᔪᑎᓄᑦ 
ᐃᓄᖕᒧᑦ ᑕᐃᔭᐅᓯᒪᔪᒧᑦ ᖃᐅᔨᒃᑲᐃᔾᔪᑎᑎᒍᑦ ᑎᓕᐅᕈᑎᒃᑯᑦ, ᐊᒻᒪᓗ 
ᓇᓗᓇᐃᖅᓯᒪᓗᓂ ᑖᔅᓱᒪ ᐃᓅᑉ ᐱᔾᔪᑎᒋᔭᖏᓐᓂᒃ ᑎᑎᕋᕐᓂᖓᓂᒃ 
ᐅᒃᐱᕈᓱᖕᓂᖓᓂᒃ. 

 
18. ᐊᑖᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ ᐃᓚᒋᐊᖅᑕᐅᕗᖅ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
152 ᑭᖑᓂᑦᑎᐊᖓᒍᑦ: 
 
ᐲᖅᑎᑕᐅᓂᖓ ᑎᑎᕋᖅᓯᒪᔫᑉ ᐊᕕᒃᓯᒪᓂᖓ 59.2 ᖃᐅᔨᒃᑲᐅᔾᔪᑎ ᑎᓕᐅᕈᑎ 
ᐊᑐᖅᑐᐊᖅᑎᙳᖅᓯᒪᓕᖅᑐᒧᑦ 
152.1 (1) ᒫᓐᓇ ᐊᑐᖅᑐᐊᖅᑎᐅᔪᖅ ᓄᓇᒥᒃ ᐱᔪᒪᒍᓂ, ᖃᐅᔨᒃᑲᐃᑎᑦᑎᓗᓂ ᑎᑎᕋᖅᑎᒧᑦ 
ᐊᑎᓕᐅᕆᔨᒧᑦ ᓇᓗᓇᐃᖅᓯᒪᓂᖃᖅᑐᒃᑯᑦ ᑎᑎᕋᕐᕕᒃᓴᑎᒍᑦ ᑕᑕᑎᕆᐊᓕᖕᓂᑦ, 
ᐲᖅᑎᑕᐅᖁᔨᔪᓐᓇᖅᐳᖅ ᖃᐅᔨᒃᑲᐃᔾᔪᑎᒥᒃ ᑎᓕᐅᕈᑎᒥᒃ ᑎᑎᕋᖅᑕᐅᓯᒪᔪᒥᒃ ᒪᓕᒍᑎᒋᓗᒍ 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᓂᑦ 59.2-ᒥᑦ ᓲᕐᓗ ᑖᓐᓇ ᐊᑐᖅᑐᐊᖅᑎᐅᔪᖅ ᖃᐅᔨᒃᑲᐃᔾᔪᑎᒥᒃ 
ᑎᓕᐅᕆᔨᐅᓗᓂ ᑕᐃᔭᐅᓯᒪᔪᖅ ᑕᕝᕙᓂ ᖃᐅᔨᒃᑲᐃᔾᔪᑎᒥᒃ ᑎᓕᐅᕈᑎᒥᒃ ᐲᖅᑎᑕᐅᓗᓂ ᑭᓯᐊᓂ: 

(ᐃ) ᖃᐅᔨᒃᑲᐃᔾᔪᑎ ᑎᓕᐅᕈᑎ ᐲᖅᑕᐅᓂᐊᖅᑐᖅ, ᑎᑎᕋᖅᑕᐅᓐᓂᕈᓂ 
ᑭᒡᒐᖅᑐᖅᑕᐅᓪᓗᓂ ᑕᐃᓐᓇ ᓯᕗᓪᓕᐅᓚᐅᖅᑐᖅ ᐊᑐᖅᑐᐊᖅᑎᐅᓚᐅᖅᑐᖅ, 
ᐊᒻᒪᓗ 

(ᐱ) ᒫᓐᓇ ᐊᑐᖅᑐᐊᖅᑎᐅᓕᖅᑐᖅ ᑎᒍᒥᐊᖅᑎᒻᒪᕆᐅᓕᕈᓂ 
ᐊᑐᖅᑐᐊᖅᑎᐅᓂᖓᓂᒃ. 

 
ᐃᓚᓕᐅᑎᔭᐅᓯᒪᔪᖅ ᖃᐅᔨᒪᔾᔪᑎᒃᓴᖅ 
 (2) ᐲᖅᑕᐅᓯᒪᓕᖅᑐᖅ ᒪᓕᒍᑎᒋᓪᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓ (1) 
ᐃᓚᖃᖅᑎᑕᐅᒋᐊᖃᖅᐳᖅ ᐃᒪᐃᑦᑐᒥᒃ: 

(ᐃ) ᓇᓗᓇᐃᒃᑯᑕᖅ ᑎᑎᕋᖅᑕᐅᓯᒪᔪᖅ ᓇᓗᓇᐃᖅᑕᐅᓯᒪᔪᑎᒍᑦ 
ᑎᑎᕋᕐᕕᒃᓴᑎᒍᑦ ᑕᑕᑎᕆᐊᓕᒃᑎᒍᑦ ᑕᕝᕙᖔᖅᑐᒥᒃ ᓇᖕᒥᓂᖃᖅᑎᐅᔪᒥᒃ 
ᐱᖁᑎᓪᓚᕆᖕᒥᑦ ᓇᖕᒥᓂᓪᓚᕆᒋᓕᖅᑕᒥᓂᒃ ᐊᑐᖅᑐᐊᖅᑕᐅᓂᖓᓂᒃ 



ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᓄᓇᖁᑎᒋᔭᖓ ᓇᓗᓇᒃᑯᑕᖅᑎᒍᑦ ᑎᑎᕋᖅᓯᒪᓪᓗᓂ ᑖᓐᓇ 
ᐊᑐᖅᑐᐊᖅᑐᖅ ᑎᒍᒥᐊᖅᑎᐅᓂᖓᓂᒃ ᐱᔪᓐᓇᐅᑎᒋᓯᒪᔭᒥᓂᒃ 
ᒪᓕᒍᑎᒋᓗᒍ ᐊᑐᖅᑐᐊᕈᓐᓇᐅᑎᑎᒍᑦ; ᐊᒻᒪᓗ 

(ᐱ) ᐊᑎᓕᐅᖅᓯᒪᓂᖓ ᑎᒍᒥᐊᖅᑎᐅᔪᖅ ᓇᓕᐊᖕᓂᑐᐃᓐᓇᖅ ᐃᒡᓗᒃᓴᒥᓂᒃ 
ᓄᓇᖁᑎᒃᓴᒥᓂᒡᓘᓐᓃᑦ ᐊᑭᓕᖅᓱᖅᑕᒥᓂᒃ, ᐊᑭᓕᒃᓴᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐊᑭᓕᒃᓴᖃᕈᑕᐅᔪᓂᒃ ᑎᑎᕋᖅᑕᐅᓯᒪᓪᓗᑎᒃ 
ᓄᓇᖁᑎᒋᔭᐅᔪᒧᑦ. 

 
19. ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓ 180 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᒋᐊᖅᑕᐅᓪᓗᓂ 
ᐃᒪᐃᓕᖓᔪᒥᒃ ”ᐅᕝᕙᓘᓐᓃᑦ ᑎᓕᐅᕈᑎᓕᐅᕈᓐᓇᖅᐳᖅ ᐱᔨᑦᑎᕋᕈᑎᖃᖁᔨᓂᕐᒥᒃ” ᑎᑎᕋᖅᓯᒪᔫᑉ 
ᐃᓱᓕᕝᕕᐊᓄᑦ. 
 
20. ᑎᑎᕋᓯᒪᓂᐅᑉ ᐊᕕᒃᓯᒪᓂᖓ 195 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᒋᐊᖅᑕᐅᓪᓗᓂ 
ᐊᑖᓂ ᑎᑎᕋᖅᓯᒪᓂᕐᒥᒃ ᑎᑎᕋᖅᓯᒪᓂᐅᑉ (ᐱ) ᑭᖑᓂᑦᑎᐊᖓᒍᑦ: 
 

(ᐱ.1) ᓇᓗᓇᐃᖅᓯᒪᓂᖃᕐᓗᓂ ᖃᓄᐃᓕᖓᔾᔪᑕᐅᔪᓂᑦ ᐱᔾᔪᑎᐅᔪᓄᑦ ᑕᕝᕙᓂ 
ᐊᕕᒃᓯᒪᓂᐅᑉ ᐃᓚᖓᓂᑦ 20.1-ᒥᑦ ᐃᓚᒋᔭᐅᖕᒥᓗᓂ 
ᓇᓗᓇᐃᖅᓯᒪᓂᖃᕆᐊᖃᕐᓂᖓᓄᑦ ᒪᓕᒐᑎᒍᑦ ᑎᑎᖅᑲᖁᑎᒋᔭᐅᔪᑦ 
ᐊᒻᒪᓗ ᖃᐅᔨᒃᑲᐃᔾᔪᑎᑦ ᑎᓕᐅᕈᑎᑦ ᐅᕝᕙᓘᓐᓃᑦ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᑦ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎᑦ ᑎᓕᐅᕈᑕᐅᔪᑦ 
ᐊᖏᕈᑕᐅᖏᑐᐃᓐᓇᕆᐊᖅᑲᖅᑐᑦ ᒪᓕᒍᑎᒋᓗᒍ ᑕᕝᕙᓂ ᑎᑎᕋᖅᓯᒪᓂᐅᑉ 
ᐊᕕᒃᓯᒪᓂᖓᓃᑦᑐᒥᑦ; 

 
21. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐅᓪᓗᖓᓂ ᐋᖅᑭᒃᑕᐅᓯᒪᔪᒥᑦ ᑎᓕᐅᕈᑎᑎᒍᑦ 
ᑲᒥᓯᓇᒧᑦ. 


